Officia Pastoralia

De Officio

In cursu progressus Christiani, decet eos in infantia baptizatos, cum volentes et recte parati sint, affirmationem fidei maturam publicamque facere et ad officia Baptismatis sui se committere impositionemque manuum ab episcopo accipere.

Etiam eos qui ut adulti baptizati sunt, nisi baptizati cum impositione manuum episcopi, decet affirmationem publicam fidei facere et ad officia Baptismatis sui coram episcopo se committere et impositionem manuum accipere.

Cum nullum Baptisma agitur, ministrentur ritus Confirmationis, Receptionis, et Reaffirmationis Promissionum Baptismalium secundum formam infra ordinatam.

Licet canere hymnum, Gloria in excelsis, statim post versicula incipientia et ante salutationem, id est Dominus vobiscum.

Symbolum Nicaenum in hoc officio ne dicatur.

Decet ut oblationes panis et vini a novissime confirmatis offerantur.

Confirmatio

cum formulis pro Acceptatione et pro

Reaffirmatione Promissionum Baptismalium

Hymnus, psalmus, vel antiphona canatur.

Populo stante, Episcopus dicit
                Benedictus Deus: Pater, et Filius, et Spiritus Sanctus.

Populus       Et benedictum regnum eius, nunc et semper et in saecula saeculorum.

                Amen.

Pro verbis supra, a Pascha usque ad Dominicam Pentecostes
Episcopus   Alleluia. Christus surrexit.

Populus      Surrexit Dominus vere. Alleluia.

In Quadragesima, et aliis occasionibus paenitentialibus
Episcopus   Benedictus Dominus qui dimittit omnia peccata nostra.

Populus      In saeculum misericordia eius.

Deinde Episcopus pergit

               Unum Corpus et unus Spiritus est;

Populus      Et una spes vocationis nostrae;

Episcopus   Unus Dominus, una Fides, unum Baptisma;

Populus      Unus Deus et Pater omnium.

Episcopus   Dominus vobiscum.

Populus      Et cum spiritu tuo.

Episcopus   Oremus.

Collecta Diei
Populus      Amen.

Lectiones
Populus considit. Una lectio recitetur vel duae, sicut assignatur, Lectore incipiente
Lectio (de libro N. vel de epistola ad N.)

Post quamque lectionem, Lector dicat
            Verbum Domini. 

Populus   Deo Gratias.

aut Lector dicat   Hic finitur Lectio (Epistola)

Silentium sequatur.

Psalmus, hymnus, vel antiphona sequatur quamque lectionem.

Deinde, omnibus stantibus, Diaconus vel Sacerdos legit Evangelium, sic incipiens
             Lectio Sancti Evangelii Domini nostri Iesu Christi

             secundum (Mattheum vel Marcum vel Lucam vel Iohannem).

Populus   Gloria tibi, Domine.

Evangelio finito, lector dicit
             Evangelium Domini.

Populus   Laus tibi, Christe.

Sermo

Praesentatio et Examinatio Candidatorum

Episcopus dicit

Candidati nunc praebebuntur.

Praebentes   Hos praebeo pro Confirmatione.

vel             Hos praebeo accipiendos in hanc Communionem.

vel             Hos praebeo qui volunt reaffirmare suos promissiones baptismales.

Episcopus candidatos rogat

Reaffirmatis renunciationem mali?

Candidatus   Reaffirmo.

Episcopus

Renovatis Iesu Christo votum?

Candidatus
Renovo, et gratia Dei eum sequar Salvatorem meum Dominumque.

Omnibus praebitis, Episcopus congregationem alloquitur, dicens

Qui has promissiones intuemini, vultis agere omnia vestra in potentia ad adiuvandum hos in vita eorum in Christo?

Populus   Volumus.

Deinde Episcopus dicit, his vel similibus verbis,

Nos iungamus cum eis Christo se committentibus, testamento baptismali nostro renovando.

Testamentum Baptismale

Episcopus   Creditis in Deum Patrem?

Omnes       Credo in Deum Patrem omnipotentem, creatorem caeli et terrae.

Episcopus   Creditis in Iesum Christum, Filium Dei?

Omnes       Credo in Iesum Christum Filium eius unicum Dominum nostrum;

   Qui conceptus est de Spiritu Sancto, 

   natus ex Maria Virgine,

   passus sub Pontio Pilato,

   crucifixus, mortuus, et sepultus.

   Descendit ad inferos. 

   Tertia die resurrexit a mortuis.

   Ascendit ad caelos, 

   sedet ad dexteram Dei Patris omnipotentis. 

   Inde venturus est iudicare vivos et mortuos.

Episcopus   Creditis in Deum Spiritum Sanctum?

Omnes       Credo in Spiritum Sanctum,

   sanctam Ecclesiam catholicam,

   sanctorum communionem,

   remissionem peccatorem,

   carnis resurrectionem,

   et vitam aeternam. Amen.

Episcopus   Vis perseverare in doctrina apostolorum et communione, in fractione panis, et in orationibus?

Omnes       Volo, Deo adiuvante.

Episcopus   Vis perseverare in repugnando malo, et, quotiescunque in peccatum caderitis, paenitentiam agere, et ad Dominum te revertere?

Omnes       Volo, Deo adiuvante.

Episcopus   Vis verbo et opere annuntiare Evangelium Dei in Christo?

Omnes       Volo, Deo adiuvante.

Episcopus   Vis quaerere Christum in omnibus, proximum tuum sicut teipsum diligens?

Omnes       Volo, Deo adiuvante.

Episcopus   Vis sectari iustitiam et pacem inter omnes, et respicere dignitatem cuiusque hominis?

Omnes       Volo, Deo adiuvante.

Orationes pro Candidatis

Deinde Episcopus congregationi dicit

Oremus pro his qui renovaverunt votum Christo.

Deinde Episcopus dicit

Omnipotens Deus, tibi gratias agimus quod per mortem resurrectionemque Filii tui Iesu Christi peccatum vicisti et ad te ipsum nos adduxisti, atque per Spiritum Sanctum signando ad ministerium tuum nos obligasti. Renova in his famulis tuis testamentum quod cum eis fecisti in Baptismate eorum. Eos mitte in virtute eiusdem Spiritus ad faciendum ministerium quod pro eis exposuisti; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula. Amen.

Ad Confirmationem

Confirma, Domine, N. servum tuum (vel ancillam tuam) Spiritu Sancto tuo; ei da potestatem ad ministerium tuum; et eum sustine omnibus diebus vitae. Amen.

vel

Protege, Domine, N. servum hunc (vel ancillam hanc) tua caelesti gratia, ut perseveret tuus in omnem aetatem, et in dies singulos multiplica in eo Spiritum Sanctum tuum magis magisque, donec pervenerit ad tuum regnum sempiternum. Amen.

Ad Acceptationem

N., te membrum noscimus unius sanctae catholicae et apostolicae Ecclesiae, et accipimus in societatem huius Communionis. Te benedicat, conservet, et custodiat Deus, Pater, et Filius, et Spiritus Sanctus. Amen.

Ad Reaffirmationem

N., Spiritus Sanctus qui opus bonum in te incepit, te dirige sustineatque in ministerio Christi et regni eius. Amen.

Episcopus concludit cum hac oratione

Omnipotens et immortalis Deus, sit tua paterna manus semper super eos; sit Spiritus Sanctus tuus semper cum eis; et sic ducas eos in cognitionem et obsequium Verbi tui, ut in hac vita tibi serviant, et in vita venturi saeculi tecum inhabitent; per Iesum Christum Dominum nostrum. Amen.

Deinde Pax Domini offertur

Episcopus   Pax Domini sit semper vobiscum.

Populus     Et cum spiritu tuo.

Officium pergitur cum Orationibus Populi vel Offertorio Eucharistiae, in qua oportet ut episcopus celebrans principalis sit.

Si nulla est celebratio Eucharistiae, officium pergitur cum Oratione Dominica et devotionibus aliis ab episcopo ordinatis.

Decet ut Episcopus oleum Chrismatis ad usum in Baptismate consecret, dicens orationem in pagina 307 [Libri Precum Publicarum].

Forma pro Dedicatione

ad Ministerium Christianum

Licet uti hac forma cum quidam velit facere vel renovare dedicationem ad ministerium Christi in mundo, vel secundum condiciones generales, vel in suscipiendo opere speciali.

Necessarium est ut qui vult facere vel renovare dedicationem antea preparet, in consultatione cum celebrante, Actionem Dedicationis, quae licet esse in forma vel propositi vel catenae questionum responsionumque, et oportet semper includere reaffirmationem promissionum baptismalium.

Ante Offertorium Eucharistiae, hic a celebrante vocatus adit, et, coram congregatione stans, Actionem Dedicationis facit.

Postea Celebrans sic vel similiter dicit

Te ducat et confirmet Spiritus Sanctus, ut in hoc, et in omnibus, voluntatem Dei exsequaris in ministerio regni Christi eius. Amen.

In nomine huius congregationis te commendo ad hoc opus, et tibi promitto orationes nostras, confirmationem, et subsidium.

Deinde Celebrans dicit hanc orationem vel aliam aptam

Oremus.

Omnipotens Deus, benigne respice hunc qui nunc reaffirmavit dedicationem eius ad sequendum Christum et ad ministrandum in nomine eius. Da ei fortitudinem, patientiam, et visionem; et nos confirma in nostra vocatione Christiana testimonii ad mundum, et ministerii ad alios; per Iesum Christum Dominum nostrum. Amen.

Oratio pro opere speciale quod ille faciet addatur.

Liturgia pergitur cum Pax Domini et Offertorio.

De Officio

Matrimonium Christianum est pactum sollemne publicumque inter virum et mulierem coram Deo. In Ecclesia Episcopali requiritur ut saltem unus Christianus baptizatus sit; et duo saltem testes ritum testentur; et matrimonium legibus civilibus iuribusque canonicis huius Ecclesiae accommodetur.

Presbyter vel episcopus plerumque praesidet Celebrationi et Benedictioni Nuptiarum, quoniam tales ministri solum habent pronuntiandae benedictionis nuptialis potestatem, et Sanctam Eucharistiam celebrandae.

Si et episcopus et presbyter ministrantes adsunt, oportet episcopum benedictionem pronuntiare et Eucharistiae praesidere.

Diaconus, vel sacerdos adiuvans, admonitionem dicat, Declarationem Consensionis roget, Evangelium recitet, et in Eucharistia serviat.

Si sub lege civili licet ut diaconi nuptias peragant, et nullus presbyter vel episcopus inveniatur, diaconus utatur officio sequenti, benedictionem nuptialem omittens Orationes sequentem.

Decet ut Lectio ex Veteri Testamento et Epistola a laicis recitentur.

In hortatione incipienti (in signo N.N.), omnia nomina eorum in matrimonio coniungendorum annuniantur. Postea, praenomina sola adhibentur.

Praecepta adiuncta in pagina 437 [Libri Precum Publicarum] dantur.

Celebratio et

Benedictio Nuptiarum

Ad tempus designatum, par matrimonio coniungendum, cum testibus, in ecclesia vel alio loco apto se congregat.

Dum introeunt, hymnus, psalmus, vel antiphona canatur, vel melos.

Deinde Celebrans, versus populum et par matrimonio coniungendum, muliere ad dexteram stante et viro ad sinistram, congregationem alloquitur, dicens

Dilectissimi: hic coram Deo convenimus ut testes agentes benedicamus coniunctionem huius viri et huius mulieris in Sacro Matrimonio. Iugum pactumque matrimonii a Deo institutum est in creatione, et hunc statum vitae Dominus noster Iesus Christus sua praesentia et primo miraculo ornavit in nuptiis in Cana Galilaeae. Quod mysterium coniunctionis Christi cum Ecclesia nobis significat, et in Sacra Scriptura tamquam honorabilis in omnibus commendatur.

Coniugium uxoris et mariti in anima, corpore, et mente ad laetitiam mutuam a Deo destinatur; ad auxilium et solatium quae alter alteri donat tam in prosperis quam in adversis; et, Deo volente, ad procreationem prolis, et educationem eorum in cognitione dilectioneque Domini. Matrimonium igitur decet ingredi nec temere nec leviter, sed reverenter, prudenter, et secundum causas propter quas a Deo institutum est.

In hoc sacrosanctum coniugium ut coniungantur, N.N. et N.N. nunc adveniunt. Quare si quis iustam causam indicare possit, ob quam legitime coniungi non debeant, aut modo eloquatur, aut posthac in perpetuum taceat.

Deinde Celebrans personas coniungendas sic alloquitur

Vos iubeo et admoneo, hic coram Deo, ut si alter vestri quodvis noverit impedimentum quod matrimonium inter vos legitime, et secundum Verbum Dei, contrahendum prohibeat, modo confiteatur.

Declaratio Consensionis

Celebrans ad mulierem dicit

N., vis habere hunc virum in maritum tuum; ut in pactione matrimonii simul vivatis? Vis eum diligere, consolari, honorare et custodire sanum et infirmum, omnes alios repudiare, et illi fidelis esse, quamdiu vita utriusque vestrum duraverit?

Respondet Mulier

Volo.

Celebrans ad virum dicit

N., vis habere hanc mulierem in uxorem tuam; ut in pactione matrimonii simul vivatis? Vis eam diligere, consolari, honorare et custodire sanam et infirmam, omnes alias repudiare, et illi fidelis esse, quamdiu vita utriusque vestrum duraverit?

Respondet Vir

Volo.

Celebrans congregationem alloquitur, dicens

Qui has promissiones intuemini, vultis agere omnia vestra in potentia ad sustinendum utrosque in matrimonio?

Populus   Volumus.

Si praesentatio erit vel donatio ad matrimonium, hic facitur. Vide paginam 437 [Libri Precum Publicarum].

Hymnus, psalmus, vel antiphona sequatur.

Liturgia Verbi

Deinde Celebrans populo dicit

            Dominus vobiscum.

Populus   Et cum spiritu tuo.

Oremus.

Clementissime et immortalis Deus, qui masculum et feminam creasti nos ad imaginem tuam: Misericorditer respice hunc virum et hanc mulierem qui ad te veniunt gratiam tuam quaerentes, atque gratia tua eos adiuva, ut promissiones ac vota qui faciunt vera fidelitate et constanti caritate honorent et observent; per Iesum Christum Salvatorem nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Una ex lectionibus sequentibus Sacrae Scripturae recitatur, vel plures. Si Communio celebratur, lectio Evangelii semper Lectiones concludit.

Gen 1:26-28 (Masculum et feminam creavit eos)

Gen 2:4-9, 15-24 (Homo adherebit uxori suae et erunt duo in carne una)

Cant 2:10-13; 8:6-7 (Aquae multae non potuerunt extinguere caritatem)

Tob 8:5b-8 (Tu fecisti Adam de limo terrae dedistique ei adiutorium Evam)

I Cor 13:1-13 (Caritas patiens est, benigna est)

Eph 3:14-19 (Pater ex quo omnis paternitas in caelis et in terra nominatur)

Eph 5:1-2, 21-33 (Ambulate in dilectione sicut et Christus dilexit nos)

Col 3:12-17 (Super omnia autem haec caritatem quod est vinculum perfectionis)

I Io 4:7-16 (Diligamus invicem quoniam caritas ex Deo est)

Inter Lectiones, Psalmus, hymnus, vel antiphona canatur vel dicatur.

Psalmi apti sunt 67, Deus misereatur, 127, Nisi Dominus, et 128, Beati omnes [Vulgata 66, 126, et 127].

Cum lectio Evangelii legenda sit, Diaconus vel Minister designatus, omnibus stantibus, dicit

             Lectio Sancti Evangelii Domini nostri Iesu Christi

             secundum (Mattheum vel Marcum vel Lucam vel Iohannem).

Populus   Gloria tibi, Domine.

Matt 5:1-10 (Beatitudines)

Matt 5:13-16 (Vos estis lux ... Sic luceat lux vestra)

Matt 7:21, 24-29 (Adsimilabitur viro sapienti qui aedificavit domum suam super petram)

Marc 10:6-9, 13-16 (Iam non sunt duo sed una caro)

Io 15:9-12 (Diligatis invicem sicut dilexi vos)

Evangelio finito, Lector dicit
            Evangelium Domini.

Populus   Laus tibi, Christe.

Homilia vel alia responsio Lectionibus sequatur.

Matrimonium

Vir, versus ad mulierem, dexteram eius dextera sua tenens, dicit

In Nomine Dei, ego, N., accipio te, N., in uxorem meam, ut habeam et retineam ab hoc die, tam in prosperis quam in adversis, sive ditiorem sive pauperiorem, sive sanam sive infirmam, ut te diligam et foveam, donec mors nos separaverit: quod votum meum sollemne est.

Deinde, manibus retractis, Mulier, usque versas ad virum, dexteram eius dextera sua accipit, dicens

In Nomine Dei, ego, N., accipio te, N., in maritum meum, ut habeam et retineam ab hoc die, tam in prosperis quam in adversis, sive ditiorem sive pauperiorem, sive sanum sive infirmum, ut te diligam et foveam, donec mors nos separaverit: quod votum meum sollemne est.

Deinde manus retrahunt.

Sacerdos sic roget benedictionem Dei super annulum vel annulos

Benedic, Domine, hunc annulum (vel hos annulos) ut signum sit (vel signa sint) votorum per quae hic vir et haec mulier inter se coniunxerunt; per Iesum Christum Dominum nostrum. Amen.

Alter annulum in digito annuloferenti manus alterius ponit, dicens

N., hunc annulum tibi dono tamquam signum voti mei, et cum omnibus quae sum, et omnibus quae habeo, te honoro, in Nomine Patris, et Filii, et Spiritus Sancti (vel in Nomine Dei).

Deinde Celebrans, iungens dextras mariti et uxoris, dicit 

N. et N. votis sollemnibus inter se commissos, cum manuum coniunctione et cum donatione et acceptione annuli (vel annulorum), pronuntio maritum et uxorem esse, in Nomine Patris, et Filii, et Spiritus Sancti.

Quos Deus coniunxit, homo non separet.

Populus   Amen.

Preces

Omnibus stantibus, Celebrans dicit

Oremus cum verbis quae Salvator noster nos docuit.

Populus et Celebrans dicunt

Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Quia tuum est regnum, et potestas, et gloria

   in saecula. Amen.

Si Communio sequitur, Oratio Dominica hic omittatur.

Diaconus vel alius designatus orationes sequentes recitat, quibus Populus respondet, dicens Amen.

Si nulla est communio, una ex orationibus omittatur, vel plures.

Oremus.

Aeterne Deus, creator et servator omnis vitae, auctor salvationis, et donator omnis gratiae: Benigne respice mundum quem fecisti, et pro quo Filius tuus vitam suam obtulit, praesertim hunc virum et hanc mulierem quos unam carnem facias in Sacro Matrimonio. Amen.

Dona eis sapientiam devotionemque in ordine vitae mutuae, ut alter alteri sit virtus in necessitate, consiliarius in dubitatione, consolator in dolore, comes in gaudio. Amen.

Concede ut voluntates eorum in voluntate tua sic coniungantur, et spiritus in Spiritu tuo, ut tecum et invicem in caritate paceque crescant omnibus diebus vitae. Amen.

Dona eis gratiam, cum invicem offenderint, ad culpam cognoscendam et confitendam, et ad alterius veniam tuamque petendam. Amen.

Fac vitam mutuam eorum signum caritatis Christi ad hunc pravum fractumque mundum, ut unitas alienationem superet, venia culpam sanet, et gaudium desperationem vincat. Amen.

Concede eis, si vis, donum et hereditatem prolis, et gratiam ut eos educant ad te cognoscendum, diligendum et tibi serviendum. Amen.

Dona eis tantam perfectionem amoris mutui ut in caritate curaque pro aliis se offerant. Amen.

Concede omnibus maritis et uxoribus qui haec vota intuiti sunt ut vitas suas corroboratas inveniant et fidelitates confirmatas. Amen.

Concede ut vincula humanitatis mutuae nostrae, per quae omnes filii tui invicem coniungunt, et vivi cum mortuis, gratia tua sic mutentur, ut voluntas tua fiat in terra sicut in caelo; ubi, Pater, cum Filio tuo et Spiritu Sancto, vivis et regnas in unitate perfecta, nunc et in saecula saeculorum. Amen.

Benedictio Matrimonii

Populus usque stat. Maritus et uxor genuflectunt, et Sacerdos unam ex orationibus sequentibus dicit

Clementissime Deus, tibi gratias agimus quoniam in caritate misericordi tua nobis misisti Iesum Christum in nos adventurum, ex matre humana naturum, et viam crucis fecisti viam vitae. Et nunc tibi gratias agimus quoniam coniugium viri et mulieris consecrasti in Nomine eius. Virtute Spiritus Sancti, effunde abundantiam benedictionis tuae super hunc virum et hanc mulierem. Eos defende ab omni inimico. Duc eos in omni pace. Caritas cuiusque pro altero sit signum super corde, penula super humeris, coronaque super fronte. Eos benedic in opere eorum societateque; in dormiendo exsuscitandoque; in gaudiis doloribusque; in vita morteque. Postremo, in misericordia tua, fer eos ad illam mensam ubi sancti tui semper convivant in patria tua caelesti; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

vel

Deus qui pactionem matrimonii sic consecrasti ut in ea significetur coniunctio spiritualis Christi cum Ecclesia: Mitte benedictionem tuam super hos famulos tuos ad inter se diligendum, honorandum, et fovendum, sic in patientia et fidelitate, in sapientia et vera pietate; ut domus eorum portus sit benedictionis et pacis; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

Etiamtum marito uxoreque genuflectentibus, Sacerdos hanc benedictionem addit

Deus Pater, Deus Filius, Deus Spiritus Sanctus, vos benedicat, conservet, et custodiat; Misericors Dominus vos suo favore respiciat, et repleat omni benedictione spirituali et gratia, ut sic una in hac praesenti vita vivere possitis, et in futuro saeculo vitam habeatis aeternam. Amen.

Pax

Celebrans populo dicat

             Pax Domini sit semper vobiscum.

Populus   Et cum spiritu tuo.

Deinde mariti nuper coniuncti inter se salutant, postea salutationes in tota congregatione offerantur.

Si Communio non sequitur, comitatus nuptialis ex ecclesia exit. Hymnus, psalmus, vel antiphona canatur, vel melos canatur.

Ad Eucharistiam

Liturgia pergitur cum Offertorio, in quo mariti nuper coniuncti oblationes panis et vini offerant.

Praefatio de Nuptiis

In Communione, decet ut mariti nuper coniuncti Communionem imprimis accipiant, post ministros.

Pro oratione consueta post communionem, sequens dicitur
Deus, donator omnium verorum et dulcium et clementium:  Tibi gratias agimus quod nos vinxisti in his sacrosanctis mysteriis Corporis et Sanguinis Filii tui Iesu Christi. Concede ut N. et N., nunc coniuncti in Sacro Matrimonio, per Spiritum Sanctum unius cordis et unius animae fiant, in fidelitate et pace vivant, et consequantur illa gaudia parata pro omnibus qui te diligunt; per Iesum Christum Dominum nostrum. Amen.

Dum comitatus nuptialis ex ecclesia exit, hymnus, psalmus, vel antiphona canatur; vel melos canatur.

Benedictio

Matrimonii Civilis

Ritus incipitur sicut praescriptus pro celebrationibus Sanctae Eucharistiae, cum Collecta designata et Lectionibus designatis in officio Nuptiali.

Post Evangelium (et homiliam), maritus et uxor stant coram Celebrante, qui eos sic vel similiter alloquitur

N. et N., hodie hic convenistis ad quaerendum benedictionem Dei et Ecclesiae eius in matrimonium vestrum. Requiro, igitur, ut promittatis, Deo adiuvante, explere officia quae Matrimonium Christianum poscit.

Celebrans virum alloquitur, dicens

N., accepisti N. in uxorem tuam. Promittis eam diligere, consolari, honorare et custodire sanam et infirmam, omnes alias repudiare, et illi fidelis esse, quamdiu vita utriusque vestrum duraverit?

Maritus respondet   Do fidem.

Celebrans uxorem alloquitur, dicens

N., accepisti N. in maritum tuum. Promitto eum diligere, consolari, honorare et custodire sanum et infirmum, omnes alios repudiare, et illi fidelis esse, quamdiu vita utriusque vestrum duraverit?

Uxor respondet   Do fidem.

Celebrans congregationem alloquitur, dicens

Qui has promissiones intuemini, vultis facere omnia secundum potentiam vestram ad sustinendum utrosque in matrimonio?

Populus   Volumus.

Si annulus benedicetur vel annuli benedicentur, uxor manum extendit (et maritus manum extendit) ad Sacerdotem qui dicit

Benedic, Domine, hunc annulum (vel hos annulos) ut signum sit (vel signa sint) votorum per quae hic vir et haec mulier inter se coniunxerunt; per Iesum Christum Dominum nostrum. Amen.

Deinde Celebrans, iungens dextras mariti et uxoris, dicit 

Quos Deus coniunxit, homo non separet.

Congregatio respondit   Amen.

Officium pergitur cum Orationibus in pagina 428 [Libri Precum Publicarum].

Ordo Nuptiarum

Si optabile est celebrare nuptias in alio modo quam illo praebito in pagina 423 [Libri Precum Publicarum], hic Ordo adhibetur.

Celebrans plerumque est presbyter vel episcopus. Si sub lege civili, et si nullus presbyter vel episcopus inveniatur, diaconus sicut celebrans agat, sed sine benedictione nuptiali pronuntianda.

Cum legibus Civilibus et iuribus canonicis huius Ecclesiae observatis, vir et mulier, cum testibus suis, familiis, et amicis in ecclesia conveniunt vel in alio loco apto.

1.   Doctrina Ecclesiae de Sacro Matrimonio, sicut in formulariis et iuribus canonicis huius Ecclesiae declarata, breviter exponitur.

2.   Propositum viri et mulieris ad introendum statum matrimonii, atque consensus eorum sponte datus, aperte confirmatur.

3.   Una Lectio, vel plures, de quibus semper oportet ut una sit ex Sacra Scriptura, antecedat commutationem promissionum. Si Communio celebratur, semper oportet includere Lectionem ex Evangelio.

4.   Promissiones viri et mulieris faciuntur, cum forma sequenti

In Nomine Dei, ego, N., accipio te, N., in (uxorem meam) (maritum meum), ut habeam et retineam ab hoc die, tam in prosperis quam in adversis, sive ditiorem sive pauperiorem, sive (sanam) (sanum) sive (infirmam) (infirmum), ut te diligam et foveam, donec mors nos separaverit: quod votum meum sollemne est.

vel

Ego N., accipio te N., in (uxorem meam) (maritum meum), ut habeam et retineam ab hoc die, tam in prosperis quam in adversis, sive ditiorem sive pauperiorem, sive (sanam) (sanum) sive (infirmam) (infirmum), ut te diligam et foveam, donec mors nos separaverit, iuxta sacrum Dei institutum; et ad hoc do tibi fidem.

5.   Celebrans unionem declarat viri et mulieris, sicut mariti et uxoris, in Nomine Patris, et Filii, et Spiritus Sancti.

6.   Preces pro marito et uxore offeruntur, pro vita communi, pro societate Christiana, et pro mundo.

7.   Presbyter vel episcopus benedictionem sollemnem pronuniat super coniunctos.

8.   Si nulla est Communio, officium concluditur cum Pax Domini, et hic imprimis maritus et uxor invicem salutant.

9.   Si Communio celebratur, officium pergitur cum Pax Domini et Offertorio. Sancta Eucharistia celebretur iuxta Ritum Primum vel Ritum Secundum in hoc Libro, vel iuxta Ordinem in pagina 401 [Libri Precum Publicarum].

Praecepta Adiuncta
Si denuntiationes de omnibus in Matrimonio coniungendis promulgantur, formula sequens adhibeatur

  Facio denuntiationem Matrimonii inter N.N. de __________ et N.N. de __________ 

  contrahendi. Si quis vestrum noverit causam aut iustum impedimentum, propter quod isti 

  sacrum Matrimonium contrahere non possint, id indicare debetis. Haec est prima (secunda, 

  aut tertia) interrogatio.

Celebratio et Benedictio Nuptiarum adhibeatur cum qualibet liturgia licita Sanctae Eucharistiae. Tunc hoc officium Liturgiae Verbi supponitur, et Eucharistia cum Offertorio incipitur.

Post Declarationem Consensionis si praesentatio in nuptiis facitur, Celebrans rogat

  Quis dat (praebet) hanc mulierem huic viro coniungendam?

vel

  Quis dat (praebet) hanc mulierem et hunc virum ut invicem coniungantur?

Alteri quaestioni, responsio est “Ita ego.” Si plures respondunt, una voce respondunt.

Ad Liturgiam Verbi decet virum et mulierem manere in loco ubi lectionem Scripturae commode audire possunt. Ad Altare appropinquent vel ad vota vel ad Benedictionem Matrimonii.

Decet omnes stare usque ad finem Collectae. Sedilia pro comitatu nuptiali parentur, ita ut omnes per Lectiones et homiliam sedeant.

Symbolum Apostolorum post Lectiones recitetur, vel post homiliam si praedicatur.

Si placet, pro annulo aliud symbolum votorum adhibeatur.

Ad Offertorium, decet panem et vinum ad ministros praeberi a nuper coniunctis, qui maneant coram Mensa Domini et Sacram Communionem accipiant ante alios congregatos.

Gratiarum Actio Pro Partu

vel Adoptione Parvuli

Simulatque conveniat post partum parvulae, vel post adoptionem parvulae, oportet parentes, cum aliis cognatis, in ecclesiam adveniant ut congregatione salutentur et gratias agunt Deo omnipotenti. Decet ut hoc faciatur ad officium in Dominica. In Eucharistia, decet hoc sequi Orationes Populi antecedentes Offertorium. In Ordine ad Matutinas vel Vespertinas Preces, decet ut hoc faciatur ante finem Officii.

Si optetur, forma breviorem huius officiae adhibeatur, praecipue in valetudinario vel domi; quo casu Celebrans officium incipit cum Gratiarum Actione, vel cum precatione “Deus qui nos docuisti.”  Lectio Scripturae imprimis legatur. Vel Luc 2:41-51 vel Luc 18:15-17 apta est.

In orationibus, parentes gratias agere velint in verbis suis.

Tempore proprio, Celebrans parentes et cognatos alios cognatasque invitat ad Altare.

Pro Partu Parvuli

Celebrans congregationem alloquitur in his vel similibus verbis

Carissimi: Partus parvuli occasio hilaris sollemnisque est in vita familiae. Et occasio laetitionis est in communitate Christiana. Vos igitur iubeo ut cum N. [et N.] iungatis, gratias agentes Deo omnipotenti Patri caelesti nostro, Domino omnis vitae, propter donum N. filium (filiam) esse [et cum N. (et NN.), propter fratrem novum (sororem novam)]. Una voce dicamus:

Officium cum Magnificat pergitur, vel una ex Psalmis in paginis 441-443 [Libri Precum Publicarum].

Pro Adoptione

Celebrans congregationem alloquitur in his vel similibus verbis

Carissimi: Deo Patri caelesti nostro placuit ut orationes vehementes pro dono parvuli N. [et N.], membrorum (membri) huius congregationis, concedantur. Vos iubeo ut cum eis (eo vel ea) iungatis [et cum N. (et NN.), qui nunc fratrem novum (sororem novam) habet (habent)] gratias agentes propter curam hilarem sollemnemque quae eorum (eius) est per N. advenientem membrum familiae esse. Sed imprimis amici nostri volunt ut nos hic congregati simus testes inceptionis huius cognationis novae.

Celebrans parentem vel parentes rogat

                             N. [et N.] hoc parvulum ut vestrum accipis (accipitis)?

Parens (vel parentes)   Accipis (Accipitis.)

Deinde, si anni parvuli sufficunt, Celebrans rogat

                             N., hanc mulierem ut matrem accipis?

Parvulus                  Accipis.

Celebrans                 Hunc virum ut patrem accipis?

Parvulus                  Accipis.

Deinde Celebrans parvulum per manum accipiens, parvulum matri vel patri donat, dicens

Tam Deus per adoptionem gratiamque filii sui nos fecit, quam N. sicut filium tuum (filiam tuam) accipiatis.

Deinde unus parens dicit haec vel similes verba, vel ambo

Deus Pater omnium N. parvulum nostrum benedicat, et nos qui nomen nostrum ei donaverunt, ut in caritate amoreque una habitemus; per Iesum Christum Dominum nostrum. Amen.

Celebrans dicit

Quoniam Deo placuit donum parvuli N. [et N.], illo gratias agamus, dicens:

Gratiarum Actio

Canticum Mariae

Magnificat *

   anima mea Dominum,

et exsultavit spiritus meus *

   in Deo salutari meo;

quia respexit humilitatem ancillae suae. *

   Ecce enim ex hoc beatam me dicent omnes generationes: 

quia fecit mihi magna qui potens est, *

   et sanctum Nomen eius.

Et misericordia eius in progenies et progenies *

   timentibus eum.

Fecit potentiam in brachio suo, *

   dispersit superbos mente cordis sui.

Deposuit potentes de sede, *

   et exaltavit humiles.

Esurientes implevit bonis, *

   et divites dimisit inanes.

Suscepit Israel puerum suum, *

   recordatus misericordiae,

Sicut locutus est ad patres nostros, *

   Abraham et semini eius in saecula.

Gloria Patri, et Filio, et Spiritui Sancto: *

   sicut erat in principio, et nunc, et semper, et in saecula saeculorum.

   Amen.

vel

Psalmus 116 [Vulgata 115]  Dilexi, quoniam

vel

Psalmus 23 [Vulgata 22]  Dominus regit me

Deinde Celebrans hanc orationem dicit

Oremus.

Deus qui nos docuisti per beatum Filium tuum ut quicumque suscipit puerum in nomine Christi Christum ipsum suscipiat: Tibi gratias agimus propter benedictionem quam super hanc familiam concedit in puerum eis donante. Laetitiam eorum confirma per sensum vivum prasentiae tuae cum eis, atque virtum tranquillum ac sapientiam patientem eis dona dum laborant hunc puerum ferre ad diligendum omne verum nobileque, iustum purumque, amabile gratiosumque, optimum admirabileque, exemplum sequentes Domini nostri et Salvatoris Iesu Christi. Amen.

Orationes

Celebrans unam ex orationibus sequentibus addat, vel plures

Pro tuto partu

Clementissime Deus, tibi gratias ex animo humiliter agimus quia servasti per dolorem anxitatemque parturientis hanc famulam tuam N., qui nunc laudes et gratiarum actiones offere vult. Concede, misericordissime Pater, ut per auxilium tuum in hac vita secundum volutatem tuam fideliter vivat, et postremo gloriae sempiternae in vita venturi saeculi particeps fiat; per Iesum Christum Dominum nostrum. Amen.

Pro parentibus

Omnipotens Deus, vitae caritatisque donator, benedic N. et N. Dona eis sapientiam devotionemque in ordine vitae mutuae, ut alter alteri sit virtus in necessitate, consiliarius in dubitatione, consolator in dolore, comes in gaudio. Concede ut voluntates eorum in voluntate tua sic coniungantur, et spiritus in Spiritu tuo, ut tecum et invicem in caritate paceque crescant omnibus diebus vitae; per Iesum Christum Dominum nostrum. Amen.

Pro parvulo nondum baptizato vel parvula nondum baptizata

Aeterne Deus, qui promisisti ut pater sis in mille generationes eis tuum diligentibus timentibusque: Benedic hunc parvulum (hanc parvulam) et vitam eius serva; eum (eam) suscipe et ei da potestatem ad tuum suscipiendum, ut per Sacramentum Baptismatis filius (filia) Dei fiat; per Iesum Christum Dominum nostrum. Amen.

Pro parvulo iam baptizato vel parvula iam baptizata

Deus in manus tuas filiam tuam (filium tuum) ponimus. Eam (eum) sustine in successibus defectibusque, in gaudiis doloribusque. Augeatur tam in annis quam in gratia, et in cognitione Salvatoris sui Iesu Christi. Amen.

Celebrans familiam benedicat

Deus Pater, qui per Baptisma nos adoptat filios filiasque, gratiam vobis concedat. Amen.

Deus Filius, qui domum in Nazareth sanctificavit, caritate vos impleat. Amen.

Deus Sanctus Spiritus, qui Ecclesiam unam familiam fecit, in pace vos custodiat. Amen.

Pax Domini offeratur.

Minister Congregationis dirigatur ad subinde docendum populum de officio parentium ut prudenter provideant saluti familiae suae, et officio omnium cum in salute ut testamenta faciant, distributionem temporalium ordinantes, non neglegentes, si possit, legata pro rebus religiosis et beneficis.

De Ritu

Ministerium reconciliationis, a Christo Ecclesiae commissum, exercetur per curam quam quisque Christianus habet pro aliis, per preces publicas Christianorum ad liturgiam congregatorum, et per sacerdotium Ecclesiae ministrorumque eius absolutionem pronuntiantium.

Reconciliatio Paenitentis omnibus eam volentibus patet; quae non definitur solum ad tempora aegrotationis. Confessiones semper et ubique audiantur.

Duae formae aequae officii hic praebentur ad necessitates paenitentium. Absolutio in his officiis solum ab episcopo vel presbytero pronuntiari potest. Christianus alius rogetur confessionem audire, sed oportet manifestare paenitenti ut absolutio non pronunietur; loco eius, declaratio veniae praebetur.

Si confessio auditur in aedificio ecclesiastico, confessor in cancello sedeat, vel in loco seposito pro secreto maiore, et paenitens prope genuflectit. Si utilius videtur, confessor et paenitens coram considant pro colloquio spirituali tendente ad absolutionem vel declarationem veniae.

Cum paenitens confessus sit omnia peccata gravia conscientiam perturbantia et indicium verae paenitentiae exhibuerit, sacerdos tale consilium quale necessarium est et hortatum offert, deinde absolutionem pronuntiat. Ante absolutionem, pro signo paentientiae et gratiarum actione, sacerdos dirigat paenitentem ad recitandum psalmum, precem, vel hymnum, vel ad faciendum aliquod opus.

Dicta in confessione non plerumque postea disseruntur. Silentium confessionis pro confessore sacrosanctum est, et nullo modo licet eum solvere.

Reconciliatio Paenitentis

Forma I

Paenitens incipit

Iube benedicere, quod peccavi.

Sacerdos dicit

Dominus sit in corde tuo et in labiis tuis ut vere et humiliter confitearis peccata tua: In Nomine Patris, et Filii, et Spiritus Sancti. Amen.

Paenitens

Confiteor Deo omnipotenti, Ecclesiae eius, et tibi, quia peccavi nimis cogitatione, verbo, opere et omissione, mea culpa; praesertim __________ . Propter haec, et omnia peccata alia quorum nunc recordare non possum, vere ex animo doleo. Deum rogo ut mei misereatur. Firmiter intendo emendare vitam meam, et humiliter veniam peto a Deo et Ecclesia eius, et a te quaero consilium, directionem, et absolutionem.

Ad hoc Sacerdos consilium, directionem, et consolationem offerat.

Deinde Sacerdos hanc absolutionem pronuntiat.

Dominus noster Iesus Christus, qui dedit potestatem Ecclesiae absolvendi a peccatis paenitentes et credentes illi, ipse ex infinita misericordia indulgeat tibi peccata tua; et ego, vero auctoritate ipsius mihi commissa, absolvo te ab omnibus peccatis: In Nomine Patris, et Filii, et Spiritus Sancti. Amen.

vel hanc

Dominus noster Iesus Christus, qui se obtulit ut Patri sacrificetur pro nobis, et qui dedit potestatem Ecclesiae dimittendi peccata, per ministerium meum absolvat te gratia Spiritus Sancti, et te restituat in pace perfecta Ecclesiae. Amen.

Sacerdos addit

Dominus dimisit omnia peccata tua.

Paenitens   Deo gratias.

Sacerdos concludit

Ite (vel mane) in pace, et ora pro me, peccatore.

Declaratio Veniae

ad usum a Diacono vel Laico

Dominus noster Iesus Christus, qui se obtulit ut Patri sacrificetur pro nobis, dimittit peccata tua gratia Spiritus Sancti. Amen.

Forma II

Sacerdos et Paenitens sic incipit

Miserere mei, Deus, secundum magnam misericordiam tuam;

   secundum multitudinem miserationum tuarum

   dele iniquitatem meam.

Amplius lava me ab iniquitate mea

   et a peccato meo munda me.

Quoniam iniquitatem meam ego cognosco,

   et peccatum meum contra me est semper.

Sancte Deus, Sancte Fortis, Sancte Immortalis,

   miserere nobis.

Paenitens   Ora pro me, peccatore.

Sacerdos

Illuminet cor tuum Deus in caritate sua, ut recorderis in veritate omnium peccatorum tuorum et misericordiae eius indefectibilis. Amen.

Sacerdos recitet unam vel plures ex his vel aliae aptae sententiae Scripturae, incipiens
Audite verbum Dei omnibus qui ad eum vere se vertunt.

Venite ad me omnes qui laboratis, et onerati estis, et ego vos requiescere faciam.  Mt. 11:28
Sic Deus dilexit mundum, ut Filium suum unigenitum daret, ut omnis qui credit in eum, non pereat, sed habeat vitam aeternam.  Ioh. 3:16
Fidelis sermo, et omni observatione dignissimus, Christus Iesus venit in hunc mundum, ut salvos faceret peccatores.  I Tim. 1:15
Si quis peccaverit, advocatum habemus apud Patrem, Iesum Christum, et ipse est propitiatio pro peccatis nostris, non pro nostris autem tantum sed etiam pro totius mundi.  I Ioh. 2:1-2
Deinde Sacerdos pergit

Hic coram Christo, et me ministro eius, cum corde summisso et obsequenti confitere peccata tua Deo omnipotenti, Creatori nostro et Redemptori.

Paenitens dicit

Sancte Deus, Pater caelestis, in imagine et similitudine tua me creasti ex pulvere, et me redemisti a peccato morteque per crucem Filii tui Iesu Christi. Per aquam baptismatis me vestivisti cum vestimento nitenti iustitiae eius, et me constituisti in filiis tuis in regno tuo. Sed hereditatem sanctorum tuorum dissipavi, et vagatus sum longe in terra vasta.

Praesertim, confiteor tibi et Ecclesiae . . .

Hic paenitens confitetur peccata certa.

Et ideo, Domine, ab his et omnibus peccatis quorum nunc recordari non possum, ad te me converto in dolore et paenitentia. Accipe me iterum in bracchia misericordiae tuae, et me restitue in beatam communionem omnium fidelium; per eum in quo mundum redemisti, Filium tuum Iesum Christum Salvatorem nostrum. Amen.

Sacerdos verba consolationis et consilii offerat

Sacerdos

Vis convertere iterum ad Christum Dominum tuum?

Paenitens   Volo.

Sacerdos

Donas veniam eis qui peccaverunt in te?

Paenitens   Do veniam eis.

Sacerdos

Accipiat misericorditer omnipotens Deus confessionem tuam doloris et fidei, te confirmet in omni bono, et virtute Spiritus Sancti ad vitam perducat aeternam. Amen.

Deinde Sacerdos imponit manum in caput paenitentis (vel manum extendit super paenitentem), unam sententiam ex sequentibus dicens

Dominus noster Iesus Christus, qui se obtulit ut Patri sacrificetur pro nobis, et qui dedit potestatem Ecclesiae dimittendi peccata, per ministerium meum absolvat te gratia Spiritus Sancti, et te restituat in pace perfecta Ecclesiae. Amen.

vel
Dominus noster Iesus Christus, qui dedit potestatem Ecclesiae absolvendi a peccatis paenitentes et credentes illi, ipse ex infinita misericordia indulgeat tibi peccata tua; et ego, vero auctoritate ipsius mihi commissa, absolvo te ab omnibus peccatis: In Nomine Patris, et Filii, et Spiritus Sancti. Amen.

Sacerdos sic concludit

Nunc laetitia est in caelo; quoniam perditus eras, et nunc inveniris; mortuus eras, et nunc vivis in Christo Iesu Domino nostro. Ite (vel mane) in pace. Dominus dimisit omnia peccata tua.

Paenitens   Deo gratias.

Declaratio Veniae

ad usum a Diacono vel Laico

Dominus noster Iesus Christus, qui se obtulit ut Patri sacrificetur pro nobis, dimittit peccata tua gratia Spiritus Sancti. Amen.

Ministratio Infirmis

Casu aegrotationis, oportet ut Minister Congregationis certior faciatur.

Ad ministrationem, una ex partibus officii sequentis adhibeatur vel plures, sicut aptum sit; cum duo vel plures partes simul adhibeantur, in ordine indicato fiat. Oratio Dominica semper includitur.

Semper licet ut Pars Prima huius officii dirigatur a diacono vel laico.

Cum Impositio Manuum vel Unctio agatur in celebratione publica Eucharistiae, decet ut antecedat ministrationem Sacrae Communionis, et commendatur ut agatur statim ante Pax Domini.

Celebrans officum incipit cum sequenti vel alia salutatione

Pax huic domui (loco), et omnibus in ea (eo) habitantibus.

Pars I.   Liturgia Verbi

Una ex lectionibus sequentibus Scripturae recititur, vel plures, vel aliae

Ad Quodlibet Tempus

II Cor 1:3-5


(Deus consolatur nos in omni tribulatione)

Ps 91 [Vulgata 90]

(Angelis suis mandabit de te)

Luc 17:11-19


(Fides tua te salvum fecit)

De Paenitentia

Heb 12:1-2


(Aspicientes in auctorem fidei et consummatorem Iesum)

Ps 103 [Vulgata 102]

(Propitiatur omnibus iniquitatibus tuis)

Matt 9:2-8


(Remittuntur tibi peccata tua)

Cum Unctione

Iacob 5:14-16


(Infirmatur quis in vobis?)

Ps 23 [Vulgata 22]

(Impinguasti in oleo caput meum)

Marc 6:7, 12-13


(Unguebant oleo multos aegrotes)

Cum Communione

I Io 5:13-15


(Ut sciatis quoniam vitam habetis aeternam)

Ps 145:14-22 [Vulgata 144:14-22]
(Oculi omnium in te sperant)

Io 6: 47-51


(Ego sum panis vitae)

Post quandam Lectionem, Celebrans breviter illam explicet.

Orationes offerantur secundum occasionem.

Sacerdos suggerat privatim confitendum, si infirmus sentit suam conscientiam gravatum esse aliqua in re, itaque utatur forma Paenitentis Reconciliandi.

Vel confessio generalis sequens dicatur

Clementissime Deus,

confitemur quia peccavimus in te

cogitatione, verbo, et facto,

opere et omissione.

Te non ex animo dileximus;

Neque proximos nostros sicut nos ipsos.

Vere nos paenitet et humiliter paenitentiam agimus.

Propter Filium tuum Iesum Christum,

miserere nobis et dimitte peccata nostra;

ut in voluntate tua gaudeamus,

et in viis tuis ambulemus,

ad gloriam Nominis tui. Amen.

Sacerdos solus dicit
Misereatur vestri omnipotens Deus, dimittat vobis omnia peccata vestra per Christum Dominum nostrum, confirmet in omni bono, et virtute Spiritus Sancti ad vitam perducat aeternam. Amen.

Diaconus aut laicus, sequenti forma utens, supponit “nostri” pro “vestri” et “nobis” pro “vobis.”
Pars II.   Impositio Manuum et Unctio

Si oleum pro Unctione Infirmorum consecrandum est, Sacerdos dicit

Domine, sancte Pater, donator sanitatis salutisque: Mitte Spiritum Sanctum tuum ad sanctificandum hoc oleum; ut, sicut sancti apostoli tui unxerunt multos aegrotos et sanaverunt, etiam qui in fide paenitentiaque accipiunt hanc sanctam unctionem sanentur; per Iesum Christum Dominum nostrum, qui tecum vivit et regnat in unitate Spiritus Sancti, Deus, per omnia saecula saeculorum. Amen.

Antiphona sequens dicitur

Salvator mundi, salva nos,

qui per crucem et pretiosum sanguinem redemisti nos:

Adiuva nos, te rogamus, Domine.

Sacerdos manus imponit infirmo, dicens unum ex sequenti

N., tibi impono manus in Nomine Patris, et Filii, et Spiritus Sancti, Dominum nostrum Iesum Christum rogans ut praesentia sua te sustineat, omnem morbum corporis et animae expellat, et tibi donet illam victoriam vitae pacisque quae tibi potestatem facit ad ei serviendum, et nunc et in saecula saeculorum. Amen.

vel

N., tibi impono manus in Nomine Domini nostri Iesu Christi, eum rogans ut te sustineat et gratia sua te impleat, et potestatem sanantem caritatis eius cognoscas. Amen.

Si homo unguendus est, Sacerdos intingit pollicem in oleo sancto, et in fronte infirmi signum crucis facit, dicens

N., te oleo unguo in Nomine Patris, et Filii, et Spiritus Sancti. Amen.

Tam hoc oleo sancto in externo ungueris, quam Pater noster caelestis tibi concedat interiorem unctionem Sancti Spiritus. Ex misericordia sua immensa, tibi dimittat peccata tua, te liberet a dolore, et te recreet in salutem virtutemque; per Iesum Christum Dominum nostrum. Amen.

Si opus est ut diaconus vel laicus unguat, oleo utatur ab episcopo vel presbytero consecrato.

Si Communio non sequitur, Oratio Dominica hic dicitur. 

Sacerdos concludit

Omnipotens Deus, qui est fortitudo omnium in se sperantium, cui omnia in caelo et in terra et subtus terram oboediunt, nunc et semper sit tibi protector, et faciat ut cognoscas et sentias, quod non sit aliud nomen datum sub caelo hominibus, in quo et per quod tu recipias salutem et sanitatem, praeter Nomen Domini nostri Iesu Christi. Amen.

Pars III.   Sancta Communio

Si Eucharistia celebranda est, Sacerdos incipit cum [Pax Domini et] Offertorio.

Si Communio ministranda est ex Sacramento reservato, forma pro Communio in Temporibus Specialibus adhibetur, ab [Pax Domini et] Oratione Dominica in pagina  398 [Libri Precum Publicarum].

Si infirmus accipere vel Panem consecratum vel Vinum non potest, decet ut Sacramentum ministretur solum sub una specie.

Una ex orationibus consuetis post communionem dicitur, vel sequens

Clementissime Pater, tibi gratias agimus et laudes propter hanc Sacram Communionem Corporis et Sanguinis dilecti Filii tui Iesu Christi, pigneris redemptionis nostrae; et te rogamus ut per eam peccata nostra dimittantur, virtus in nostra infirmitate donetur, et salus aeterna; per Iesum Christum Dominum nostrum. Amen.

Officium concluditur cum benedictione vel dimissione

Benedicamus Domino.

Deo gratias.

Si homo vult Sacramentum accipere, sed, causa aegrotationis gravissimae vel infirmitatis corporalis, neque edere Panem neque bibere Vinum potest, oportet Celebranti hominem certiorem facere ut beneficia omnia Communionis accipiantur, quamquam Sacramentum non ore accipiatur.

Orationes pro Infirmis

Pro Infirmo vel Infirma

Pater miserationum, Deus omnis consolationis, unice adiutor in tempore necessitatis: humiliter te petimus ut famulum tuum aegrotum (vel famulam tuam aegrotam) N. respicias et visites, atque ei succurras pro quo (vel qua) orationes nostrae desideratae sunt. Per oculos misericordiae tuae eum (vel eam) respice; cognitione bonitatis tuae consoleris; a tentationibus adversarii eum (vel eam) conserva; et da ei patientiam in afflictione eius. In tempore bona tua, ad salutem eum (vel eam) recura, et fac ei facultatem ut residuum vitae peragat in timore tui et ad gloriam tuam; et denique concede ut tecum inhabitet in vita aeterna; per Iesum Christum Dominum nostrum. Amen.

Pro Recreatione Aegrotantis

Deus, virtus infirmorum et consolatio dolentium: Suscipe benigne orationes nostras, et concede famulo tuo (vel famulae tuae) N. adiutorium potestatis tuae, ut aegrotatio eius in salutem mutetur, et dolor noster in laetitiam; per Iesum Christum Dominum nostrum. Amen.

vel

Deus potestatum caelestium, qui per virtutem mandati tui a corporibus nostris omnem morbum et omnem aegrotationem expellis: In bonitate tua adesto famulo tuo (vel famulae tuae) N., ut infirmitas eius deportetur et virtus recreetur; et, salute renovata, benedicet sanctum Nomen tuum; per Iesum Christum Dominum nostrum. Amen.

Pro Parvulo Infirmo vel Parvula Infirma

Pater caelestis, invigila nobiscum parvulo tuo (vel parvelae tuae) N., et concede ut recreetur ad illam salutem perfectam quam tu solus donas; per Iesum Christum Dominum nostrum. Amen.

vel

Domine Iesu Christe, Pastor Bone ovium, qui in bracchia sua agnos congregas et in sinu fers: ad curam clementem tuam hunc parvulum (vel hanc parvulam) N. commendamus. Alleva dolorem eius, et eum (vel eam) ab omni periculo protege, ad dona tua laetitiae virtutisque restitue, et ad vitam tibi ministerii subleva. Audi nos, quaesumus, propter Nomen pretiosum tuum. Amen.

Ante Sectionem

Omnipotens Deus, Pater noster caelestis, clementer confirma famulum tuum (vel famulam tuam) N. in medio dolore eius, et benedic instrumenta pro sanatione eius adhibita. Imple cum fiducia cor eius ut, etiamsi subinde timeat, tamen tibi fideat; per Iesum Christum Dominum nostrum. Amen.

vel

Confirma, Deus,  famulum tuum (vel famulam tuam) N. ad facienda illa quae facere oportet et ad ferenda illa quae ferre oportet.; ut, gratias sanantes tuas accipiens per sollertiam chirugorum et ancillantium, ad utilitatem in hoc mundo cum corde grato restituatur; per Iesum Christum Dominum nostrum. Amen.

Pro Virtute et Confidentia

Pater caelestis, donator vitae salutisque: Consolare et alleva famulum aegrotum (vel famulam aegrotam) N., et virtutem ad sanandum dona eis qui eum (vel eam) in necessitate ministrent, ut confirmetur in infirmitate eius et fidat curae clementi tuae; per Iesum Christum Dominum nostrum. Amen.

In Articulo Mortis

Cum homo in extremis sit, oportet ut Minister Congregationis certior faciatur, ut ministrationes Ecclesiae parentur.

Oratio pro Homine in Extremis

Omnipotens Deus, respice hunc famulum tuum (vel hanc famulam tuam), cubantem in debilitate magna, et eum (vel eam) confirma promissione vitae aeternae data in resurrectione Filii tui Iesu Christi Domini nostri. Amen.

Litania in Tempore Mortis

Si potest, decet membra familiae et amicos congregari ad Litaniam recitandam.

Deus Pater,

Miserere famuli tui (vel famulae tuae)

Deus Fili,

Miserere famuli tui (vel famulae tuae)

Deus Spiritus Sancte,

Miserere famuli tui (vel famulae tuae)

Sancta Trinitas, unus Deus,

Miserere famuli tui (vel famulae tuae)

Ab omni malo, peccato, et tribulatione,

Libera eum (vel eam), Domine.

Per Incarnationem tuam, per Crucem et Passionem, per pretiosam Mortem et Sepulturam,

Libera eum (vel eam), Domine.

Per gloriosam Resurrectionem tuam et Ascensionem, et per Adventum Spiritus Sancti,

Libera eum (vel eam), Domine.

Te rogamus, Domine Christe, nos peccatores exaudi: Ut animam famuli tui (vel famulae tuae) a potestate mali, et a morte perpetua, liberare velis,

Te rogamus audi nos.

Ut omnia peccata eius condonare velis,

Te rogamus audi nos.

Ut ei locum refrigerii, et beatitudinis perpetuae, concedere velis,

Te rogamus audi nos.

Ut ei laetitiam et gaudium in regno tuo, cum sanctis in lumine, donare velis,

Te rogamus audi nos.

Agnus Dei, qui tollis peccata mundi,

Miserere eius.

Agnus Dei, qui tollis peccata mundi,

Miserere eius.

Agnus Dei, qui tollis peccata mundi,

Dona ei pacem.

Kyrie eleison.

Christe eleion.

Kyrie eleison.

Officians et Populus

Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Officians hanc Collectam dicit

Oremus.

Libera famulum tuum (vel famulam tuam), Rex Domine Christe, ab omni malo, et solve ab omni vinculo; ut requiescat cum omnibus sanctis tuis in aeternis tabernaculis; ubi vivis et regnas cum Deo Patre in unitate Spiritus Sancti, Deus, per omnia saecula saeculorum. Amen.

Commendatio in Articulo Mortis

Profiscere, anima Christiana, de hoc mundo;

in nomine Dei Patris omnipotentis qui te creavit;

in nomine Iesu Christi, qui te redemit;

in nomine Spiritus Sancti, qui te sanctificat.

Hodie sit in pace locus tuus,

  et habitatio tua in Paradiso Dei.

Oratio Commendatoria

In manus tuas, misericors Salvator, servum tuum (vel ancillam tuam) N. commendamus. Agnosce, humiliter te petimus, ovem ovilis tui, agnum gregis tui, peccatorem a temetipso redemptum. Suscipe eum (vel eam) in bracchia misericordiae tuae, in beatam requiem pacis sempiternae, et in communionem gloriosam sanctorum in lumine. Amen.

Anima eius et animae omnium defunctorum, per misericordiam Dei, requiescant in pace. Amen.

Orationes ad Vigiliam

Decet familiam et amicos convenire pro orationibus ante funus. Psalmi apti, Lectiones, et Collectae (e.g. ex officio Sepulturae) adhibeantur. Litania in Tempore Mortis dicatur, vel sequens

Carissimi: Dominus noster Iesus Christus ipse dixit, Venite ad me, omnes qui laboratis et onerati estis, et ego reficiam vos. Oremus, igitur, pro fratre (sorore) N., ut a laboribus eius requiescat, et in lucem sabbatorum Dei introeat.

Suscipe, Domine, famulum tuum (famulam tuam), ad te redeuntem.

In manus tuas, Domine,

fratrem nostrum (sororem nostram) N. commendamus.

Lava eum (eam) in fonte sancto vitae perpetuae, et indue ei vestem ad nuptias caelestes.

In manus tuas, Domine,

fratrem nostrum (sororem nostram) N. commendamus.

Audiat verba tua invitationis, Venite benedicti a Patre meo.

In manus tuas, Domine,

fratrem nostrum (sororem nostram) N. commendamus.

Te coram contempletur, Domine, et beatitudinem requiei perfectae gustet.

In manus tuas, Domine,

fratrem nostrum (sororem nostram) N. commendamus.

Angeli eum (eam) circumveniant, et in pace sancti salutent.

In manus tuas, Domine,

fratrem nostrum (sororem nostram) N. commendamus.

Officians sic concludit

Omnipotens Deus, Pater noster in caelo, apud quem omnes vivunt in Domine morientes: Suscipe fratrem nostrum (sororem nostram) N. in atria habitationis tuae caelestis. Cor eius et anima nunc in gaudio tibi resonent, Domine Deus vivens, Deus viventium; per Christum Dominum nostrum. Amen.

Ad Acceptionem Corporis

Forma sequens adhibeatur quandocumque corpus in ecclesiam fertur.

Celebrans corpori occurrit ad portam ecclesiae, dicens

Cum fide in Iesu Christo, accipimus corpus fratris nostri (sororis nostrae) N. ad sepulturam. Oremus cum confidentia ad Deum, Donatorem vitae, ut eum (eam) suscitet ad perfectionem in communione sanctorum.

Silentium sequatur; postea Celebrans dicit

Libera famulum tuum (vel famulam tuam), Rex Domine Christe, ab omni malo, et solve ab omni vinculo; ut requiescat cum omnibus sanctis tuis in aeternis tabernaculis; ubi vivis et regnas cum Deo Patre in unitate Spiritus Sancti, Deus, per omnia saecula saeculorum. Amen.

Oremus etiam pro omnibus lugentibus, ut sollicitudinem in Deum proiciant, et consolationem eius caritatis sentiant.

Silentium sequatur; postea Celebrans dicit

Omnipotens Deus, clementer respice dolores famulorum tuorum pro quibus oramus. Misericorditer, Domine, memento eorum; nutri eos cum patientia; confirma eos cum cognitione bonitatis tuae; et dona eis pacem; per Iesum Christum Dominum nostrum. Amen.

Si officium Sepulturae non statim sequitur, corpus tum fertur in ecclesiam, dum psalmus aptus vel antiphona canatur vel dicatur. Devotiones aptae, exempli gratia illae ad Vigiliam designatae in pagina 465 [Libri Precum Publicarum], sequantur.

Cum ordo Sepulturae Mortui statim sequatur, officium pergitur sicut in pagina 469 vel 491 [Libri Precum Publicarum].

Congregatus Cereum Paschalem accensum ferens praeveniat exsequias in ecclesiam.

De Officio

Oportet ut mors membri Ecclesiae quam primum nuntiatur Ministro Congregationis, in consultatione quocum decet facere dispositiones pro funere.

Christiani baptizati apte sepeliuntur ex ecclesia. Oportet ut officium agatur in tempore cum congregatio adesse potest.

Oportet ut arca claudatur ante officium, et postea clausa manet. Decet ut pallio obtegatur vel alio tegimine apto.

Si opus est, vel optabile, omne officium Commendationis ad Sepulturam, vel pars, dicatur in ecclesia. Si potius sit, officium Commendationis ad Sepulturam agatur ante officium in ecclesia, vel ante cremationem.

Plerumque sacerdos praesidet officio. Decet episcopo, si adsit, praesidere Eucharistiae et pronuntiare Commendationem.

Decet ut Lectio ex Veteri Testamento, et Epistola, a laicis recitetur.

Nisi sacerdos adesse potest, diaconus vel laicus officio praesidat.

In sepultura parvuli, lectiones ex Lamentationibus, I Iohanne, et Iohanne 6, cum Psalmo 23, Dominus regit me [Vulgata 22], commendantur.

Solet ut celebrans corpori occurrat et praeeat in ecclesiam vel ad sepulchrum.

Antiphonae ad initium officii canuntur vel dicuntur dum corpus fertur in ecclesiam, vel dum ministri introeunt, vel a celebrante stanti in loco consueto.

Ad Sepulturam Mortuorum

Omnes stant dum una vel plures ex antiphonis sequentibus canuntur vel dicuntur

Ego sum resurrectio et vita;

Qui credit in me, etiamsi mortuus fuerit, vivet;

et omnis qui vivit et credit in me, non morietur in aeternum.

Scio enim quod Redemptor meus vivit

et in novissimo super pulvere stabit;

et post pellem meam hanc, quam abstraxerunt, 

et de carne mea videbo Deum.

Quem visurus sum ego ipse,

et oculi mei conspecturi sunt,

et non alienum.

Nemo enim nostrum sibi vivit

et nemo sibi moritur.

Sive enim vivimus, Domino vivimus,

sive morimur, Domino morimur.

Sive ergo vivimus, sive morimur, 

Domini sumus.

Beati mortui qui in Domino moriuntur a modo;

etiam dicit Spiritus, ut requiescant a laboribus suis.

vel

Media vita in morte sumus;

quem quaerimus adiutorem,

nisi te, Domine,

qui pro peccatis nostris iuste irasceris?

Sancte Deus, Sancte fortis,

Sancte et misericors Salvator,

amarae morti ne tradas nos.

Tu, Domine, qui cognoscis occulta cordium nostrorum,

noli claudere aures tuae misericordiae ad preces nostras;

sed parce nobis, sanctissime Deus.

Sancte Deus, Sancte fortis,

Sancte et misericors Salvator,

amarae morti ne tradas nos.

O iudex aequissime,

ne derelinquas nos 

in hora mortis nostrae.

Sancte Deus, Sancte fortis,

Sancte et misericors Salvator,

amarae morti ne tradas nos.

Celebrans dicit unam ex Collectis sequentibus, incipiens

               Dominus vobiscum.

Populus      Et cum spiritu tuo.

Celebrans
   Oremus.

Silentium sequatur; post quod Celebrans dicit unam ex Collectis sequentibus

Ad Sepulturam Adulti vel Adultae

Deus, qui per gloriosam resurrectionem Filii tui Iesu Christi mortem destruxisti et vitam ac immortalitatem exhibuisti: Concede ut famulum tuum (vel famulam tuam) N., cum eo resurrectum (vel resurrectam), virtutem praesentiae eius cognoscat et in gloria eius sempiterna gaudeat; qui tecum vivit et regnat, in unitate Spiritus Sancti, Deus, per omnia saecula saeculorum. Amen.
vel

Deus, cuius miserationes innumerabiles sunt: Suscipe orationes nostras pro famulo tuo (vel famula tua) N., et concede ei ut in regionem lucis gaudiique introeat, in communione sanctorum tuorum; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

vel

Deus gratiae et gloriae, quo coram recordamur fratrem nostrum (vel sororem nostram) N. Tibi gratias agimus quia eum (vel eam) nobis dedisti ut eum (vel eam) cognoscamus et diligamus comitem per nostram pereginationem terrestrem. In misericordia immensa tua, nos lugentes consoleris. Da nobis fidem ad videndam in morte portam vitae sempiternae, ut cum tranquilla fiducia cursum in terra continuemus, donec per vocationem tuam iterum coniungamur cum eis qui nobis praeierunt; per Iesum Christum Dominum nostrum. Amen.

Ad Sepulturam Parvuli vel Parvulae

Deus, cuius beatus Filius parvulos complexus benedixit: Da nobis gratiam, quaesumus, ut hunc puerum (vel hanc puellam) committamus in curam tuam dilectionemque indefectibilem, et fer nos omnes in regnum tuum caeleste; per Iesum Christum Dominum nostrum, qui tecum vivit et regnat in unitate Spiritus Sancti, Deus, nunc et in saecula saeculorum. Amen.

Celebrans addat orationem sequentem

Misericordissime Deus, cuius sapientia superat nostrum intellectum: Age clementer de NN. dolentibus. Circumda eis caritatem tuam, ut desiderio suo non obruantur, sed habeant fiduciam in bonitate tua, et virtutem in diebus venturis; per Iesum Christum Dominum nostrum. Amen.

Populus considit.

Una ex lectionibus sequentibus Sacrae Scripturae recitatur, vel plures. Si Communio celebratur, lectio Evangelii semper Lectiones concludit.

Ex Veteri Testamento

Is 25:6-9 (Praecipitabit mortem in sempiternum)

Is 61:1-3 (Ut consolarer omnes lugentes)

Lam 3:22-26,31-33 (Bonus est Dominus sperantibus in eum animae quaerenti illum)

Sap 3:1-5, 9 (Iustorum animae in manu Dei sunt)

Iob 19:21-27a (Scio enim quod redemptor meus vivat)

Post Lectionem ex Veteri Testamento, canticum aptum vel unus ex Psalmis sequentibus canatur vel dicatur.

Psalmus aptus, vel hymnus, vel canticum sequatur. Psalmi sequentes apti sunt: 42:1-7, Quemadmodum;  46, Deus noster refugium;  90:1-12, Domine, refugium;  121, Levavi oculos;  130, De profundis;  139:1-11, Domine, probasti [Vulgata 41, 45, 89, 120, 129, 138].

Ex Novo Testamento

Rom 8:14-19, 34-35, 37-39 (Ad futuram gloriam quae revelabitur)

I Cor 15:20-26, 35-38, 42-44, 53-58 (Surgit in incorruptione)

II Cor 4:16-5:9 (Quae autem non videntur aeterna sunt)

I Io 3:1-2 (Similes ei erimus)

Apoc 7:9-17 (Absterget Deus omnem lacrimam)

Apoc 21:2-7 (Ecce nova facio omnia)

Psalmus aptus, vel hymnus, vel canticum sequatur. Psalmi sequentes apti sunt: 23, Dominus regit me;  27, Dominus illuminatio;  106:1-5, Confitemini Domino;  116, Dilexi, quoniam [Vulgata 22, 26, 105, 114].
Evangelium

Deinde, omnibus stantibus, Diaconus vel Minister designatus Evangelium recitat, sic incipiens



Lectio Sancti Evangelii Domini nostri Iesu Christi



secundum (Mattheum vel Marcum vel Lucam vel Iohannem).

Populus

Gloria tibi, Domine.

Io 5:24-27 (Qui verbum meum audit et credit ei qui misit me habet vitam aeternam)

Io 6:37-40 (Omne quod dat mihi Pater ad me veniet)

Io 10:11-16 (Ego sum pastor bonus)

Io 11:21-27 (Ego sum resurrectio et vita)

Io 14:1-6 (In domo Patris mei mansiones multae sunt)

Evangelio finito, Lector dicit
             Evangelium Domini.

Populus   Laus tibi, Christe.

Homilia predicetur a Celebrante, vel membro familiae, vel amico.

Symbolum Apostolorum dicatur, omnibus stantibus. Celebrans his vel similibus verbis Symbolum introducat.

In fiducia vitae aeternae nobis donatae in baptismate, proclamemus fidem nostram, dicentes,

Celebrans et Populus

Credo in Deum, Patrem omnipotentem, 

   creatorem caeli et terrae; 

Et in Iesum Christum Filium eius unicum Dominum nostrum;

   Qui conceptus est de Spiritu Sancto, 

   natus ex Maria Virgine,

   passus sub Pontio Pilato,

   crucifixus, mortuus, et sepultus.

   Descendit ad inferos. 

   Tertia die resurrexit a mortuis.

   Ascendit ad caelos, 

   sedet ad dexteram Dei Patris omnipotentis. 

   Inde venturus est iudicare vivos et mortuos. 

Credo in Spiritum Sanctum,

   sanctam Ecclesiam catholicam,

   sanctorum communionem,

   remissionem peccatorem,

   carnis resurrectionem,

   et vitam aeternam. Amen.

Nisi est Communio, Oratio Dominica hic dicitur, et officium pergitur cum Orationibus Populi, vel cum una prece vel pluribus precibis aptis (vide paginas 503-505 Libri Precum Publicarum).

Si Communio est, una ex formis sequentibus Orationum Populi dicitur, vel forma in pagina 465 [Libri Precum Publicarum].
Orationum Populi Forma I

Populus ad omnem petitionem respondit dicens Amen.

Diaconus vel alius ductor dicit

In pace, oremus ad Dominum.

Omnipotens Deus, qui electos tuos coniunxisti in una communione societateque, in corpore Filii tui Christi Domini nostri mystico incorporatos; Concede, quaesumus, toti Ecclesiae in paradiso et in terra, lucem tuam et pacem. Amen.

Concede omnibus in mortem Christi et resurrectionem baptizatis ut moriantur peccato et ad novitatem vitae surgunt, et per sepulchrum et portam mortis cum eo ad nostram resurrectionem laetam transeamus. Amen.

Concede nobis qui adhuc in peregrinatione sumus, per fidem ambulantes, ut Spiritus Sanctus tuus nos perducat in sanctitate et iustitia omnibus diebus vitae. Amen.

Concede fideli plebi tuae veniam et pacem, ut ab omnibus peccatis nostris purgemur, et anima tranquilla tibi serviamus. Amen.

Concede omnibis lugentibus fiduciam certam in cura paterna tua, ut, omnem dolorem eorum tibi proicientes, consolationem caritatis tuae sentiant. Amen.

Fortitudinem et fidem da orbis, ut virtutem habeant obviam ire diebus venturis in solatio rationabilis sanctaeque spei, laete expectantes vitam aeternam cum eis quos diligunt. Amen.

Adiuva nos, quaesumus, in mediis rebus quas non intellegere possumus, ut credamus et fidamus communioni sanctorum, remissioni peccatorum, et resurrectioni ad vitam aeternam. Amen.

Concede nobis gratiam ad committendum N. caritati perpetuae tuae; suscipe eum (vel eam) in bracchia sua misericordiae, et eius memento secundum favorem quem donas plebi tui. Amen.

Concede ut, in cognitione et caritate tui crescens, a virtute ad virtutem in vita ministerii perfecti procedat in regno tuo caelesti. Amen.

Concede nobis ut, cum omnibus in spe resurrectionis defunctis, habeamus consummationem et beatudinem nostram in gloria tua aeterna perpetuaque, et, cum [beata (vel beato) N. et] omnibus sanctis, accipiamus coronam vitae quam omnibus promisisti qui participes sunt victoriae Filii tui Iesu Christi; qui tecum vivit et regnat in unitate Spiritus Sancti, Deus, per omnia saecula saeculorum. Amen.

Orationum Populi Forma II

Pro fratre nostro (vel sorore nostra) N., oremus ad Dominum nostrum Iesum Christum qui dixit, Ego sum Resurrectio et Vita.

Domine, qui consolatus es Martham et Mariam in dolore eorum; adesto nobis qui pro N. lugemus, et absterge lacrimas ab oculis eorum qui flent.

Domine, exaudi nos.

Qui flevisti in sepulchro Lazari, amici tui; in dolore nostro nos consoleris.

Domine, exaudi nos.

Qui mortuos suscitasti ad vitam; fratri nostro (vel sorori nostrae) dona vitam aeternam.

Domine, exaudi nos.

Qui promisisti paradisum latroni qui paenitentiam egit; fer fratrem nostrum (vel sororem nostram) ad gaudia caeli.

Domine, exaudi nos.

Frater noster (vel soror nostra) in Baptismate lautus (vel lauta) est, et per Spiritum Sanctum unctus (vel uncta) est; concede ut particeps sit communionis omnium tuorum sanctorum.

Domine, exaudi nos.

Corpore tuo et Sanguine nutritus (vel nutrita) est: Dona ei locum ad mensam tuam in regno tuo caelesti.

Domine, exaudi nos.

Confirma nos mortem fratris nostri (vel sororis nostrae) dolentes; Sit fides nobis solatium et aeterna vita nobis spes.

Silentium sequatur.

Celebrans concludit cum oratione sequenti vel alia

Domine Iesu Christe, tibi commendamus fratrem nostrum (vel sororem nostram) N., qui renatus (vel renata) est per aquam et Spiritum in Sancto Baptismate. Mors eius nos admoneat ut mortem viceris, et occasio sit qua fiduciam nostram renovemus in caritate Patris tui. Da nobis, quaesumus, fidem ad sequendum quo praeiisti; ubi vivis et regnas cum Deo Patre, in unitate Spiritus Sancti, Deus, per omnia saecula saeculorum. Amen.

vel

Pater omnium, ad te oramus pro N, et pro eis quos diligimus sed non ultra videmus. Requiem aeternam dona eis, et lux perpetua luceat eis. Anima eius, et animae omnium defunctorum, per misericordiam Dei, requiescant in pace. Amen.

Nisi est Communio, officium pergitur cum Commendatione vel in Ecclesia vel ad Sepulturam.

Ad Eucharistiam

Liturgia pergitur cum Pax Domini et Offertorio.

Prefatio de Commemoratione Mortuorum

Pro oratione consueta post communionem, sequens dicitur

Omnipotens Deus, tibi gratias agimus quod in caritate immensa tua nos pascere dignatus es spirituali cibo potuque Corporis et Sanguinis Filii tui Iesu Christi, quodque gustum convivii caelestis tui nobis donasti. Concede ut hoc Sacramentum nobis sit consolatio in afflictione, et pignus hereditatis nostrae in illo regno ubi mors ultra non est, neque luctus neque clamor, sed plenitudo gaudii cum omnibus sanctis tuis; per Iesum Christum Salvatorem nostrum. Amen.

Si corpus non adsit, liturgia pergitur cum [benedictione et] dimissione.

Nisi corpus in ecclesia ipsa sepeliendum sit, haec Commendatio adhibetur.

Commendatio in Ecclesia

Celebrans et alii ministri locis eorum accedunt.

Haec antiphona, vel alia apta, vel hymnus, canatur vel dicatur.

Requiem dona, Christe, servis tuis (vel servae tuae vel servo tuo) cum sanctis tuis,

ubi luctus ultra non est neque dolor,

neque clamor, sed vita sempiterna.

Tu solus immortalis, creator et factor humani generis;

et mortales sumus, facti ex pulvere, et in pulverem revertemur.

Quoniam sic edixisti cum me creavisses, dicens,

“Pulvis es, et in pulverem reverteris.”

Nos omnes in pulverem descendemus;

sed etiam ad sepulchrum cantum nostrum canemus: Alleluia, alleluia, alleluia.

Requiem dona, Christe, servis tuis (vel servae tuae vel servo tuo) cum sanctis tuis,

ubi luctus ultra non est neque dolor,

neque clamor, sed vita sempiterna.

Celebrans ad corpus versus dicit

In manus tuas, misericors Salvator, servum tuum (vel ancillam tuam) N. commendamus. Agnosce, humiliter te petimus, ovem ovilis tui, agnum gregis tui, peccatorem redimendi tui. Suscipe eum (vel eam) in bracchia misericordiae tuae, in beatam requiem pacis sempiternae, et in communionem gloriosam sanctorum in lumine. Amen.

Celebrans, vel Episcopus si adsit, benedicat populum, et Diaconus vel alius Minister dimittat eos, dicens

Procedamus in nomine Christi.

Deo gratias. 

Dum corpus ex ecclesia fertur, hymnus, vel una ex his antiphonis canatur vel dicatur, vel plures

Christus a mortuis surrexit, mortem morte opprimens, et vitam eis qui in sepulchro dormiunt donans.

Sol iustitiae gloriose surrexit, illuminans hos qui in tenebris et in umbra mortis sedent.

Dominus diriget pedes nostros in viam pacis, quoniam sustulit peccata mundi.

Christus aperiet credentibus in Nomine suo regna caelorum, dicens, Venite benedicti Patris mei possidete paratum vobis regnum.

In paradisum deducant te angeli; in tuo adventu suscipiant te martyres, et perducant te in civitatem sanctam Ierusalem.

vel una ex his Canticis

Canticum Zachariae, Benedictus
Canticum Simeonis, Nunc dimittis
Invitatorium Paschale, Pascha nostrum

Commendatio ad Sepulturam

Antiphona sequens canitur vel dicitur, vel una ex eis in paginis 491-492 [Libri Precum Publicarum]

Omne quod dat mihi Pater ad me veniet; 

et eum qui venit ad me non eiciam foras.

Qui suscitavit Iesum Christum a mortuis 

vivificabit et mortalia corpora nostra, 

propter inhabitantem Spiritum suum in nobis.

Propter hoc laetatum est cor meum et exultavit lingua mea;

insuper et caro mea requiescet in spe.

Notas mihi fecisti vias vitae;

adimplebis me laetitia cum vultu tuo,

delectatio in dextera tua usque in finem.

Deinde, dum terra in arcam inicitur, Celebrans haec verba dicit

Cum certa et constanti spe resurrectionis ad vitam aeternam, fratrem nostrum (vel sororem nostram) N. Deo Omnipotenti commendamus; et corpus eius sepulchro committendum curamus; terram terrae, cinerem cineribus, pulverem pulveribus. Benedicat ei Dominus et custodiat eum (vel eam), ostendat Dominus faciem suam ei et misereatur eius, convertat Dominus vultum suum ad eum (vel eam) et det ei pacem. Amen.

Celebrans dicit

               Dominus vobiscum.

Populus      Et cum spiritu tuo.

Celebrans   Oremus.

Populus et Celebrans dicunt
Pater noster, qui es in caelis,

   sanctificetur nomen tuum,

   adveniat regnum tuum,

   fiat voluntas tua,

      sicut in caelo et in terra.

Panem nostrum quotidianum da nobis hodie,

Et dimitte nobis debita nostra,

   sicut et nos dimittimus debitoribus nostris.

Et ne nos inducas in tentationem,

   sed libera nos a malo.

Quia tuum est regnum, et potestas, et gloria

   in saecula. Amen.

Deinde Celebrans dicat

Omnipotens Deus, Deus spirituum omnis carnis, qui per vocem de caelo dixisti, Beati mortui qui in Domino moriuntur: Multiplica, quaesumus, eis, qui requiescunt in Christo, benedictiones innumeras caritatis tuae, ut opus bonum quod coepisti in eis perficiatur usque in diem Christi Iesu. Etiam, Pater caelestis, per misericordiam tuam concede, ut nos qui tibi serviunt hic in terra, in fine participes fiamus hereditatis sanctorum in lumine; propter Iesum Christum Dominum nostrum. Amen.

Pro hac oratione, vel praeter hanc orationem, Celebrans utatur qualibet Oratione infra Adiuncta.

Deinde dicatur

Requiem aeternam dona ei, Domine:

Et lux perpetua luceat ei.

Anima eius, et animae omnium defunctorum, per misericordiam Dei, requiescant in pace. Amen.

Celebrans populum his verbis dimittit

               Alleluia. Christus surrexit.

Populus      Surrexit Dominus vere. Alleluia.

Celebrans   Procedamus in nomine Christi.

Populus      Deo gratias. 

vel sequentibus verbis

Deus pacis, qui eduxit de mortuis pastorem magnum ovium in sanguine testamenti aeterni Dominum nostrum Iesum: Aptet vos in omni bono ut faciatis voluntatem eius, faciens in vobis quod placeat coram se; per Iesum Christum, cui gloria in saecula saeculorum. Amen.

Consecratio Sepulchri

Si sepulchrum in loco est quem non antehac consecratus est ad sepulturam Christianam, Sacerdos utatur oratione sequenti vel ante officium Commendationis, vel in alio tempore opportuno

Deus, cuius beatus Filius in sepulchro in horto positus est: Benedic, quaesumus, hoc sepulchrum, et concede ei cuius corpus hic sepelitur (sepelietur) ut in paradiso cum Christo inhabitet, et in regnum tuum caeleste adveniat; per Filium tuum Iesum Christum Dominum nostrum. Amen.

Orationes adiunctae

Omnipotens Deus, apud quem vivunt spiritus illorum qui hinc decesserunt in Domine, et quocum animae fidelium laetitia et felicitate fruuntur: Gratias agimus tibi ex animo propter bona exempla omnium famulorum tuorum, qui cursum suum in fide perfecerunt, et nunc requiem et refrigerium inveniunt. Concede ut nos, una cum omnibus vita defunctis in vera fide Nominis tui, consequamur perfectam consummationem et beatudinem in tua perpetua et sempiterna gloria. Amen.

Deus, dierum perpetuorum, et miserationum innumerabilium: Da nobis, quaesumus, sensum altum brevitatis et incerti humanae vitae; et Spiritus Sanctus tuus nos perducat in sanctitate et iustitia omnibus diebus vitae; ut, cum tibi serviverimus in nostra aetate, congregemur ad populum nostrum, conscientiae bonae testimonium habentes, in communione Ecclesiae Catholicae, in fiducia fidei certae, in consolatione spei rationabilis reliogiosae et sanctae, in favore tecum, Deo nostro, atque in caritate perfecta cum mundo. Quae omnia rogamus per Iesum Christum Dominum nostrum. Amen.

Deus, Rex sanctorum, laudamus et glorificamus sanctum Nomen tuum propter omnes famulos tuos qui cursum suum in fide et timore tui perfecerunt: propter beatam Mariam Virginem; propter sanctos patriarchos, prophetas, apostolos, et martyres; et propter alios famulos tuos iustos, nobis cognitos incognitosque; et oramus ut, exemplis eorum confirmati, precibus eorum adiuti, et communione eorum corroborati, nos quoque participes fiamus hereditatis sanctorum in lumine; per merita Filii tui Iesu Christi Domini nostri. Amen.

Domine Iesu Christe, qui morte tua mortis stimulum delevisti: Concede nobis famulis tuis tantam gratiam ad sequendum in fide quo anteisti, ut denique in te tranquille dormiamus, et in similitudine tua excitemur; propter misericordiam tuam. Amen.
Pater omnium, tibi oramus pro eis quos diligimus sed non ultra videmus. Dona eis pacem; lux perpetua luceat eis; et, in sapientia tua diligenti potestateque omnipotenti, perfice in eis bonum propositum tuae voluntatis perfectae; per Iesum Christum Dominum nostrum. Amen.

Misericors Deus, Pater Domini nostri Iesu Christi qui est Resurrectio et Vita: Humiliter petimus, ut nos a morte peccati resuscites ad vitam iustitiae; ut cum ex hac vita emigraverimus, requiescamus in eo, et ad resurrectionem accipiamus illam benedictionem quam dilectissimus Filius tuus pronuntiabit, Venite benedicti Patris mei; possidete paratum vobis regnum a constitutione mundi. Quod concede, misericors Pater, per Iesum Christum, Mediatorem nostrum et Redemptorem. Amen.

Omnipotens aeterne Deus, tibi laudem altissimam et gratias sinceras agimus propter gratiam mirabilem virtutemque in omnibus sanctis tuis manifestatam, qui vasa electa gratiae tuae fuerunt, et luces mundi in generatione sua; humiliter supplicantes ut nobis dones gratiam ad sequendum exemplum eorum constantiae in fide, et oboedientiae mandatis sacris tuis, ut in die resurrectionis generalis, nos, cum omnibus in corpore Filii tui mystico incorporatis, ad dexteram eius ponamur, et illam audimus vocem laetissimam eius, dicentis, Venite benedicti Patris mei possidete paratum vobis regnum a constitutione mundi. Quod, Pater, largiri digneris, propter Iesum Christum unicum nostrum Mediatorem et Advocatum. Amen.
In manus tuas, Domine, servum tuum (vel ancillam tuam) N. commendamus, fratrem nostrum carum (vel sororem nostram caram), sicut in manus fidelis Creatoris et Salvatoris misericordissimi, precantes ut in conspectu tuo pretiosus (vel pretiosa) sit. Lava, quaesumus, eum (vel eam) in sanguine illius Agni immaculati qui occisus est ad tollenda peccata mundi; ut, quaecunque labes, quas contraxeit hac in media vita terrena, purgentur et auferantur, atque is (vel ea) purus immaculatusque (vel pura immaculataque) coram te introducatur; per merita unici Filii tui Iesu Christi Domini nostri. Amen.

Memento, Domine, famuli tui (vel famulae tuae) secundum favorem quem fers plebi tui; et concede ut, in cognitione et caritate tui crescens, a virtute ad virtutem in vita ministerii perfecti procedat in regno tuo caelesti. Amen.

Omnipotens Deus, Pater noster caelestis, in cuius manibus sunt vivi et mortui: Tibi gratias agimus propter omnes famulos tuos qui animas dederunt pro nostra patria. Concede eis misericordiam tuam et lucem praesentiae tuae; et da nobis tantam cognitionem vividam tuae voluntatis iustae, ut opus quod in eis incepisti perficiatur; per Filium tuum Iesum Christum Dominum nostrum. Amen.

Domine Iesu Christe, Fili Dei vivi, pone, quaesumus, passionem, crucem, et mortem tuam inter iudicium tuum et animas nostras, nunc et in hora mortis nostrae. Largiri digneris misericordiam et gratiam vivis; veniam requiemque defunctis; Ecclesiae tuae sanctae pacem concordiamque; et nobis peccatoribus vitam ac gloriam sempiternam; qui vivis et regnas, cum Deo Patre in unitate Spiritus Sancti, Deus, per omnia saecula saeculorum. Amen.

Concede, Domine, omnibus orbis spiritum fidei et fortitudinis, ut virtutem habeant ad vitam agendam diebus venturis cum constantia et patientia; non dolentes sicut et ceteri qui spem non habent, sed grate recordantes bonitatem tuam immensam, et laete exspectantes vitam aeternam cum eis quos diligunt. Quod petimus in Nomine Iesu Christi Salvatoris nostri. Amen.

Omnipotens Deus, Pater miserationum et donator solatii: Age clementer, quaesumus, de omnibus lugentibus; ut, omnes sollicitudines in te proicientes, consolationem caritatis tuae cognoscant; per Iesum Christum Dominum nostrum. Amen.

Ordo Sepulturae

Cum, propter rationes pastorales, neuter ritus sepulturae in hoc Libro aptus existimatur, forma sequens adhibetur.

1.   Corpus accipitur. Celebrans occurrat corpori et id perducat in ecclesiam vel sacellum, vel corpus ponatur in loco antequam congregatio convenerit.

2.   Antiphonae ex Sacra Scriptura vel psalmi canantur vel dicantur, vel hymnus canatur.

3.   Preces offerantur pro orbis.

4.   Una lectio ex Sacra Scriptura recitatur, vel plures. Psalmi, hymni, vel antiphonae sequantur lectiones. Si Communio celebrabitur, ultima Lectio ex Evangelio legitur.

5.   Homilia lectiones sequatur, et Symbolum Apostolorum recitetur.

6.   Preces, Orationem Dominicam includentes, offeruntur pro defunctis, pro lugentibus, et pro societate Christiana, recordantes promissiones Dei in Christo de vita aeterna.

7.   Defunctus Deo commendatur, et corpus committitur ad locum requiei. Commendatio faciatur vel in loco ubi officium antecedens peractum est, vel ad sepulchrum.

8.   Communio, si celebretur, antecedit commendationem, et incipitur cum Pax Domini et Offertorio Eucharistiae. Quaelibet prex eucharistica licita adhibeatur.

N.B.

Liturgia pro defunctis Paschalis est. Tota significatio eius invenitur in resurrectione. Quod Iesus a mortuis suscitatus est, nos quoque suscitabuntur.

Liturgia igitur laetitia notatur, in certa fide quia “neque mors neque vita neque angeli neque principatus neque instantia neque futura neque fortitudines neque altitudo neque profundum neque creatura alia poterit nos separare a caritate Dei quae est in Christo Iesu Domino nostro.”

Haec laetitia, autem, dolorem humanum non facit inchristianum. Caritas eadem quam inter nos habemus in Christo dolorem altum fert cum mors nos separat. Iesus ipse flevit ad sepulchrum amici sui. Ergo, quamquam gaudemus quia dilectus noster propius ad Dominum introiit, tamen lugemus una cum lugentibus.

